
U radu se opisuje Zargon uclenika Sest medresa (islamskih srednjih $kola) u
Bosni i Hercegovini. Zakljucci su zasnovani na podacima iz Cetiriju vrsta
izvora: jednog popisa od 35 zZargonizama objavljena u listu ulenika Gazi
Husrev-begove medrese u Sarajevu Zemzem, tekstovima Cetiriju romana u
kojima se opisuje zivot u medresi, 40 intervjua sa svrsenicima medresa i 10
upitnika s otvorenim zavrSetkom koje su popunili svrsenici razlicitih
medresa. Na osnovu dobijenih podataka ustanovljena je terminoloska razlika
izmedu medresanskog diskursa, koji je zasnovan na ¢iniocima koji se ticu
profesionalne strane ucenja u medresi, i medresanskog Zzargona u uzem
smislu, u kome se ispoljava kreativnost i koji nastaje kao reakcija na
medresansku svakodnevicu. Zabiljezeni primjeri medresanskog Zargona
tematski su podijeljeni na one koji se odnose na (1) osobe, (2) vjeru, obrede i
islamsku terminologiju, (3) skolski i internatski Zivot, (4) grijeh i prekrsaje,
(5) hranu i pice, (6) odjecu, higijenu i zdravlje te (7) novac. Medu jedinicama
koje pripadaju navedenim grupama izdvaja se nekoliko jedinica Ciji je
nastanak uzrokovan uclenjem arapskog jezika. Mnogi Zargonizmi koje
upotrebljavaju ucenici medrese poznati su i govornicima iz drugih drustvenih
grupa, ali su mnogi, pak, odraz medresanskog nacina zivota i nije vierovatno
da se njima sluze druge drustvene grupe. Njihovo postojanje potvrduje
postojanje narocita i samosvojna medresanskog Zargona.

Zargon ulenika medrese dosad nije bio predmet posebnih lingvisti¢-
kih istrazivanja, a nema dokaza ni da su ucenici i svrenici medrese bili
izvori informacija u istrazivanjima Zargona uopce (usp. Sehovi¢ 2009, Sa-
ralevi¢ 2012, Surkovi¢ 2014, Zlotrg 2016, Imamovi¢ — Mujagi¢ 2018,
Sokolija 2018). Cinjenica da su medrese po mnogo ¢emu druk¢ije od dru-
gih srednjih 8kola koje postoje u savremenom bosanskohercegovackom
obrazovnom sistemu ponukala nas je da pretpostavimo da se u govoru
njihovih ucenika razvija zargon koji se odlikuje zna¢ajnim razlikama u od-
nosu na zargon ucenika drugih srednjih $kola. U ovom radu predstavit
¢emo rezultate polugodidnjeg istrazivanja, koje smo vrsili od maja do ok-
tobra 2022. godine.

1.1. Medresa je “islamska vjerska skola u rangu srednje skole” (Halilo-
vi¢ — Pali¢ — Sehovi¢ 2010: 638). U okrilju Islamske zajednice BiH danas u
drzavi djeluje sedam medresa. To su Gazi Husrev-begova medresa u Saraje-
vu, Behram-begova medresa u Tuzli, Karadoz-begova medresa u Mostaru,
El¢i Ibrahim-pasina medresa u Travniku, Medresa “Reis DZemaludin ef.
Caugevi¢” u Cazinu, Medresa “Osman ef. Redzovi¢” u Visokom i Medresa
“Reis Ibrahim ef. Maglajli¢” u Banjoj Luci. Medresa se danas smatra ugled-
nom srednjom $kolom, koja se u pogledu $irine obrazovanja stavlja u isti
red s gimnazijama, s tim $to se u medresi osim svjetovnih izu¢avaju i pred-
meti s tematikom iz islamskih nauka ili prakse (akaid, tefsir, ahlak, kiraet,
imamet i sl.). Prema ¢lanu 24 Ustava Islamske zajednice, “sluzbeni jezik u
Islamskoj zajednici je bosanski jezik™ i on se de facto izu¢ava i poucava u
medresama. Nabrojane medrese nemaju jednake uvjete rada niti tradiciju.
Gazi Husrev-begova medresa jedina je bila aktivna i u vrijeme Socijalisticke
Federativne Republike Jugoslavije. Ostale su obnovile rad u posljednjem
desetljecu 20. stoljeca, osim medrese u Banjoj Luci, koja je pocela s radom
tek 1. 9. 2020. godine. Bududi da u vrijeme naseg istrazivanja medresa u
Banjoj Luci nije imala nijednu generaciju svr$enika (“nije izvela maturan-
te”), nismo je uzeli u obzir prilikom istraZivanja. Takoder, istraZivanje smo
teritorijalno ogranic¢ili na Bosnu i Hercegovinu, premda bi, vjerujemo, i
istrazivanje zargona ucenika Islamske gimnazije “Dr. Ahmed Smajlovi¢” u
Zagrebu, Gazi Isa-begove medrese u Novom Pazaru i Medrese “Mehmed Fa-

1 Usp.: https://www.islamskazajednica.ba/images/stories/Ustavi/Ustav_IZ-e_precisceni_
tekst_2014.pdf, posjeceno 1. 9. 2022.


https://www.islamskazajednica.ba/images/stories/Ustavi/Ustav_IZ-e_precisceni_tekst_2014.pdf
https://www.islamskazajednica.ba/images/stories/Ustavi/Ustav_IZ-e_precisceni_tekst_2014.pdf

Halid Buli¢, Zargon ucenika bosanskohercegovackih medresa

FLUMINENSIA, god. 35 (2023), br. 1, str. 153-169 155

tih” u Podgorici moglo dati znacajne uvide u Zargon ucenika islamskih
vjerskih gkola.?

1.2. Medrese se u odnosu na srednje $kole koje nisu vjerskog karakte-
ra razlikuju po barem pet vaZnih osobina. Prvo, uéenici medrese pretezno
zive u internatu. Drugo, ulenici medrese svakodnevno su izloZeni vjerskim
(islamskim) sadrzajima i u¢enjima na drukéiji na¢in nego $to uopce mogu biti
ulenici u svjetovnim $kolama: prvenstveno ulenjem vjerskih sadrzaja u
okvirima nastavnih predmeta, a onda i obavezom izvr$avanja vjerskih obre-
da i pridrzavanja islamskog nacina Zivota. Trece, u medresama su muski i
Zenski dio svijeta u velikoj mjeri razdvojeni, ali ne uvijek u potpunosti. Tradici-
onalno postoje muski i Zenski razredi (odjeljenja), ali danas postoje i
mjesovita odjeljenja. Cetvrto, postoji priliéno mali broj medresa na relativ-
no velikoj teritoriji pa medrese ne privlace samo lokalne ulenike, $to je
uobicajeno za druge $kole, ve¢ ulenike iz razli¢itih geografskih podrugja.
Oni mogu imati veoma razliita dijalekatska zaleda, $to moZe izvr$iti utjecaj
na govor cijele generacije ili viSe njih. Na kraju, peto, u medresama se, uz
druge strane jezike, udi i arapski, kao jezik Kur’ana i “prvi jezik” islama. Svi
navedeni razlozi mogu uzrokovati razli¢ite jezicke pojave zbog kojih je jezik
ucenika medrese vrijedan ozbiljnog znanstvenog istraZivanja.

1.3. Nasa je osnovna hipoteza da postoji Zargon ucenika medrese, koji je
bar po nekim osobinama druk¢iji od Zargona drugih drustvenih grupa. Cilj
je dokazati postojanje i posebnost zargona ucenika medrese, djelimi¢no ga
popisati i §to preciznije opisati.

1.4. Za opce odredenje Zargona prihvatit cemo stajaliste R. Bugarskog
(2006: 12) po kome se “siroko govoredi, zargonom (se) moze nazvati svaki
neformalni i pretezno govorni varijetet nekog jezika koji sluZi za identifika-
ciju i komunikaciju unutar neke drustveno odredene grupe - po profesiji,
socijalnom statusu, uzrastu i sli¢no — ¢ije ¢lanove povezuje zajednicki inte-
res ili na¢in Zivota, a koja uz to moze biti i teritorijalno omedena”. U¢enike
medrese moramo istovremeno shvatiti i kao profesionalnu i uzrasnu skupinu
— profesionalno “suprotstavljenu” uéenicima drugih vrsta $kola i govornici-
ma svih uzrasta koji nisu izloZeni vjeri na isti naéin kao oni, a uzrasno

2 Prve dvije spomenute kole djeluju u sastavu organa Islamske zajednice u Bosni i Herce-
govini, tj. Mesihata u Hrvatskoj, odnosno Srbiji, dok rad Medrese “Mehmed Fatih” pripada
djelokrugu Islamske zajednice u Crnoj Gori.

svojim profesorima, imamima ili drugim korisnicima islamskog diskursa® ili
starijim generacijama opcenito. U skladu s tim, smatramo, korisno je u
okviru zargona ucenika medrese u Sirem smislu terminoloski i sustinski razli-
kovati jezitke jedinice koje se ti¢u profesionalne strane medresanskog
Zivota i one jedinice koje imaju izvori$te u mladosti, kreativnosti, suprot-
stavljenosti konzervativizmu ili kolote¢ini medresanskog Zivota. Za prvi tip
zargonskih jedinica (“profesionalne”) koristit ¢emo termin medresanski dis-
kurs ili diskurs medrese, a druge (“kreativne”) jedinice oznalavat ¢emo
terminom Zargon ucenika medrese (medresanski zargon ili Zargon medrese) u
uzem smislu.* Medresanski diskurs shvatit ¢emo kao oblik izraZzavanja u kome
“zahtevi i konvencije struke neposredno upravljaju izborom jezi¢kih mo-
gucnosti” (Ibid., 21), a medresanski Zargon (u uzem smislu) kao oblik
izrazavanja koji “nastaje kao rezultat osobenog, spontanog i po pravilu
usmenog i anonimnog verbalnog stvaralastva” (Ibid.) ili transformacijom
“elemenata domaceg jezickog standarda, arhaizama, dijalektizama, pa i
profesionalizama, kao i preuzimanjem Zargonizama iz drugih jezika” (Ibid.)
koje ima kreativnu intenciju. Medresanski diskurs odlikuje se nizom leksi¢-
kih, frazeoloskih ili sintaksi¢kih sredstava kojima se svakodnevno koriste
svi kojih se ti¢e zivot i rad u medresi, to je svojevrsni standard govorenja o
medresi. On uklju¢uje, naprimjer, rije¢i poput korepeticija, povecerje, zapi-
snik, odgajatelj, noéni odgajatelj i sl. Tome nasuprot, smatramo, “Zargon se
odlikuje jezickostilskim svojstvima kao $to su leksi¢ka produktivnost i ino-
vativnost, gramatic¢ka fleksibilnost, semanti¢ka ekspresivnost (narocito u
pravcu pejorativnosti i ironije), potom metafori¢nost i asocijativnost, te
humorno poigravanje zvukom i znacenjem - neretko sa sasvim neoéekiva-

% Diskurs ¢emo ovdje shvatiti kao “govornu cjelinu koja se odlikuje primjenom nacina i
stila izlaganja karakteristi¢nog za kakvu temu, podrugje djelatnosti” (usp. Halilovi¢ — Pali¢ -
Sehovi¢ 2010: 190), a islamski diskurs kao onaj diskurs kome je tema ili podrucje djelatnosti
— islam.

% Termin Zargon u leksikografskoj se praksi ¢esto odnosi na idiome veoma razlicite po pori-
jeklu, statusu, upotrebi i namjeni. Najveca je razlika “izmedu stru¢nih i svih drugih zargona, i
to potvrduje preovladujuca praksa imenovanja onih prvih terminom jargon u engleskom i
francuskom jeziku, a ovih drugih terminima slang odnosno argot — iako i tu neretko ima nedo-
slednosti” (Bugarski 2006: 12). Prema tome, mogli smo umjesto termina medresanski diskurs
koristiti naziv medresanski zargon, a umjesto medresanski Zargon (u uzem smislu) naziv medre-
sanski sleng. Time bi nastala potreba da pronademo novi termin za idiom koji objedinjuje te
dvije pojave, a drzimo da za to nema boljeg termina od termina medresanski Zargon. Dodaci u
uzem smislu i u Sirem smislu mogu dobro funkcionirati u ovom radu, u kome nemamo za cilj da
pravimo znacajan pomak u ujednacavanju uobicajene terminologije.

nim, pa i apsurdnim re$enjima koja upravo zato deluju efektno” (Ibid.).
Dakle, svakodnevnu medresansku rije¢ korepeticija necemo smatrati pri-
mjerom medresanskog zargona (u uzem smislu), ve¢ medresanskog diskursa.
Primjerom Zargona (u uZem smislu) smatrat cemo je tek kad postane korépa
(8to se desava u Cazinu) ili koreps (rijetko u Sarajevu, uglavnom u dopisiva-
nju ulenica). Frekventan medresanski izraz noéni odgajatelj primjer je
“obi¢nog” medresanskog diskursa, a primjer medresanskog Zargona (u uzem
smislu) bit ¢e njemu koreferentni izraz séva (popularan u Tuzli).

2.

U istrazivanju smo se koristili podacima iz Cetiriju vrsta izvora: jedan
ucenicki popis medresanskih Zargonizama, Cetiri savremena romana koji-
ma je tematika Zivot u medresi i glavni likovi uenici medrese, fokusirani
intervjui i upitnici s otvorenim zavrSetkom.

2.1. Jedini izvor do koga nas je istrazivanje dovelo u kome se eksplicit-
no govori o zargonu medrese i predstavlja kakav-takav Zargonski materijal
koji se vezuje za medresu jeste tekst “Zargon medreslija”, objavljen 2021.
godine u 212. broju publikacije Zemzem, lista u¢enika Gazi Husrev-begove
medrese, na jednoj stranici (str. 51). Tekst potpisuju Ismail Alibegovi¢,
Ahmed Begli¢ i Amina Kahrimanovi¢ a u njemu se nakon kratkog uvoda
navodi 35 abecedno poredanih natuknica objasnjenih definicijom ili sinoni-
mom, u dva slucaja pracenih i primjerom upotrebe u konstrukeciji.

2.2. Za potrebe istraZivanja pregledali smo tekstove Cetiriju romana u
kojima se govori o zivotu u medresi. To su romani Penelopin vez Samedina
Kadica (skr. SKPV) iz 2005. godine (204 str.), Paucina (skr. SKP) istog auto-
ra iz 2013. godine (114 str.), Farbanje Hamze Hodzi¢a (skr. HHF) iz 2017.
godine (165 str.) i Bogovo roblje Enesa Karica (skr. EKB) iz 2020. godine
(577 str.). Sva Cetiri romana tematiziraju Zivot i u¢enje u Gazi Husrev-bego-
voj medresi. U tekstovima navedenih romana prepoznali smo relativno
malo Zargonizama, a samo manji dio njih tice se ekskluzivno medresanskog
zivota. Tako je, naprimjer, jedina rije¢ koja se moZe svrstati u medresanski
zargon u uzem smislu zabiljezena u EKB rije¢ fazan, upotrijebljena kao
uvreda u iskazu: “Kako mi se tako obrac¢as? Kako te nije stid? Fazanu jedan!
Prvadi¢ujedan!..” (EKB, 102).

2.3. NajvaZzniji i najpouzdaniji izvor podataka o zargonu uéenika medre-
se u ovom istrazivanju jesu intervjui. Za potrebe istrazivanja intervjuirali
smo 40 svrSenika medresa u Bosni i Hercegovini. Udio svr$enika pojedinih
medresa i njihova spolna struktura prikazani su u sljedecoj tabeli:

Medresa Zene Muskarci
Sarajevo 9 5
Tuzla 2 4
Mostar 1 1
Travnik 4 2
Visoko 3 3
Cazin 3 3

Za potrebe istraZivanja nismo intervjuirali u¢enike koji su u to vrijeme
pohadali medresu. Razlog za to tehnicke je prirode: rije¢ je o meloljetnicima
i predstavljalo bi znac¢ajan napor traZenje dozvola za njihovo intervjuiranje.
Smatrali smo da istrazivanje zbog toga nece biti manjkavo jer smo medu
informantima imali mnoge koji su zavrsili medresu prije jednu ili dvije go-
dine prije naseg istraZivanja.

Prilikom intervjuiranja informantima bismo obznanili svoje istraziva¢-
ke namjere i zamolili ih da se prisjete rije¢i koje su karakteristi¢ne za
ucenice i u¢enike medrese te drugih komunikacijskih praksi za koje smatra-
ju da bi mogle biti odlika samo ucenika i u¢enica medrese. Svaka rije¢ i opis
prakse koje bi informanti naveli zapisani su, akcentirani, opisana su njiho-
va znalenja koja im pripisuju informanti te okolnosti u kojima se
upotrebljavaju. Informante smo susretali u neusiljenim uvjetima i mogli
smo postavljati neograni¢en broj potpitanja, a i informanti su osim usmje-
renih odgovora na pitanja mogli ispri¢ati duZe price u kojima se s potpunom
jasnoc¢om ilustrira upotreba pojedinih rijeéi i izraza. Tako zapisani materijal
kasnije je prepisan na ratunar, klasificiran, vrednovan i stru¢no definiran.
Sakupljeno je preko 50 stranica stampanog teksta. Zbog ograni¢enja duZine
ovog rada nismo u mogucnosti objaviti sav sakupljeni materijal.

Na intervjuirane osobe u daljem tekstu upudivat ¢emo $ifrom koja se
sastoji od pocletnih slova grada u kome se nalazi medresa koju su zavréili (s
tim da je T Tuzla, a TR Travnik), oznake za spol (M ili 7) te priblizne staro-
sti informanta u vrijeme intervjuiranja. Naprimjer, oznaka SZ23 ‘Sarajevo,
Zena, 23’ odnosit Ce se na svr$enicu Gazi Husrev-begove medrese u Saraje-

vu staru 23 godine. Ukoliko ista ifra odgovara vec¢em broju informanata,
dodat ¢emo uz njih i oznake a, b... Bez usmenih intervjua istrazivanje se ne
bi moglo valjano zavrsiti, jer oni jedini omoguc¢uju uvid u akcente Zargoni-
zama.

2.4. Istrazivanje smo dopunili sa jo§ 10 upitnika, koje su “na daljinu”
popunili 5 svr§enika Gazi Husrev-begove medrese (1 muskarac i 4 Zene) i
5 svrSenika Karadoz-begove medrese u Mostaru (takoder 1 muskarac i
4 zene). Bududi da u prvim fazama istrazivanja nismo imali priliku inter-
vjuirati nijednog svrienika Karadoz-begove medrese u Mostaru, upitnici su
nam omogudili da steknemo uvid u Zargon ucenika te $kole. U kasnijoj fazi
istrazivanja intervjuirali smo dvoje svrSenika Karadoz-begove medrese i s
njima smo imali priliku prosiriti spoznaje o Zargonu medrese te provijeriti
izgovor rijeci koje su nam dostavili drugi informanti putem upitnika.

Upitnike ¢emo oznacavati po istom principu kao i intervjuirane svre-
nike. I ovim smo informantima obznanili namjeru da Zelimo proucavati
zargon ulenika medrese, ali u samom upitniku nismo definirali §ta smatra-
mo zargonom. U okviru pojasnjenja zamolili smo informante da u skladu sa
svojim iskustvom odgovore na sljedeca pitanja: (1) postoje li rije¢i i izrazi
koje koriste samo ucenici medrese, (2) postoje li rijedi i izrazi koje ucenici
medrese koriste sa zna¢enjem drukéijim nego drugi, (3) postoje li kakve
druge specifi¢nosti u njihovu izrazavanju te (4) da li neke rijeéi koje i drugi
koriste oni koriste mnogo ¢esée. Zahvaljujudi upitnicima dobili smo znaéajne
podatke o izrazavanju i Zargonu uéenika medrese, a izgovor smo provijerili
prilikom intervjuiranja drugih svrsenika.

2.5. Zahvaljuju¢i navedenim cetirima vrstama izvora dosli smo do
obilne leksicke i frazeoloske grade koja omogucava da se stekne dobar uvid
u neformalno komuniciranje medu ucenicima medrese. Analiza tog materijala
pokazuje da se ne mogu sve jedinice koje on sadrzi smatrati Zargonizmima,
a narocito da se ne mogu smatrati ekskluzivnim “vlasni$tvom” u¢enika me-
drese. Ulenici medrese, pokazuje se, dio svog Zzargona dijele s razli¢itim
drugim dru$tvenim grupama, narocito omladinom. Za potpuni opis Zargo-
na ucenika medrese vazno je potcrtati da i takav “dijeljeni” Zargon ipak jest
dio medresanskog Zargona, ali je za nase istrazivanje vaZnije da potvrdimo
postojanje Zargonskih jedinica koje se ekskluzivno ili bar dominantno kori-
ste u neformalnom komuniciranju u¢enika medrese. Stoga ¢emo se u tekstu
fokusirati na takve jedinice.



Halid Buli¢, Zargon ucenika bosanskohercegovackih medresa

160 FLUMINENSIA, god. 35 (2023), br. 1, str. 153-169

Uputno je za pocetak razmotriti jedinice s popisa objavljena u Zemzemu
(Z), bududi da se u njemu eksplicitno govori o zargonu. Na tom su popisu slje-
dece natuknice: bajgi / begi / bajagi, beke, bon, bunker, ceke, deke, dreci, fazani,
fele, generalni, gusteri, hadzija, hafe, hucka, medresijada, mozak, muzevir, ne bih
da si pital, nema dalje!, obataliti, oti¢i u Zivot!, piri, plafon, prekonakjucer, prpa,
softa, spirine, stimulans, slager, Spene, Spice, Suhveli, trefati, vice i zema.

Samo jedan dio leksike koja se navodi u ovom popisu zaista je odraz zi-
vota u medresi. Takve su rijeci: beke ‘ulenice odjeljenja B, bunker ‘stari dio
kompleksa zenske medrese’, ceke ‘ulenice odjeljenja C’, deke ‘ulenice odje-
ljenja D’, fazani ‘ulenici 1. razreda’, gusteri ‘ulenici 2. razreda’, hadzija
“portir u zenskoj medresi iako nije obavio hadz” (Z), hafe ‘hafiz’, generalni
“vikend kada ¢itav internat ide kudi” (Z), medresijada ‘sportsko takmicenje
ulenika svih medresa’, vice ‘uéenici 3. razreda’ i zema ‘zemljak’. Mozak, pre-
ma Z, znadi ‘potkapa’, ali prema podacima iz intervjua, mozak je ‘dodatna
marama koja se veze oko repa kose da bi se pod (vanjskom) maramom dobi-
la punda’. Stimulans se definira kao ‘dodatna sedmica redarstva’, a trefati
‘birati uéenike za ispitivanje gradiva na osnovu slu¢ajnog otvaranja dnevni-
ka’. Oti¢i u Zivot obi¢no znadi ‘i¢i u provod’, ali u Z se definira kao ‘izlaz od 3
sata’, §to je u sredini u kojoj je kretanje prili¢no ogranic¢eno i veoma kontro-
lirano, znacajan provod. Rije¢ fela u Z je definirana kao ‘fening, stoti dio
konvertibilne marke’, dok u opéim rje¢nicima fela oznac¢ava ‘vrstu, pasmi-
nu’isl.

4.

Zargonske jedinice prepoznate u romanima o medresi te sakupljene
putem upitnika i intervjua mogu se podijeliti na nekoliko grupa. S obzirom
na znaéenje mogu se izdvojiti jedinice koje se odnose na (1) osobe, (2) vje-
ru, obrede i islamsku terminologiju, (3) skolski i internatski zivot i ocjene,
(4) grijeh i prekriaje, (5) hranu i pice, (6) odjecu, higijenu i zdravlje te
(7) novac. Granice medu izdvojenim semantickim poljima vaze samo u
principu, jer ne isklju¢ujemo da se ista leksika moZze prepoznati u vise gru-
pa, naprimjer, istovremeno se ticati teme novca na jednoj i teme grijeha /
prekrsaja na drugoj strani i sl. Takoder, nekoliko izraza iz grupe (3), (4) i (7)
zasnovano je na arapskom jeziku i po tome zasluzuju da se spomenu kao
posebna vrsta.

Vecina navedenih semanti¢kih polja izrazito su produktivna i u Zargoni-
ma drugih drustvenih grupa. Bududi da nam Zargonizmi koje u¢enici medrese
dijele s drugim grupama nisu znacajni za dokazivanje samosvojnosti medre-
sanskog Zargona - konstatirali smo da postoje i da su dio neformalnog
komuniciranja ufenika medrese — u nastavku teksta ne¢emo ih posebno
predstavljati, iako smo ih prilikom istrazivanja zabiljezili mnogo.

4.1. Zargonske jedinice koje se odnose na osobe ¢esto funkcioniraju u
parovima ili ve¢im grupama i tako odrazavaju dihotomije ili hijerarhije unu-
tar medresanskog nacina zivota. Najobilnije potvrdena leksika za osobe tice
se hijerarhije generacija. Ona nije leksikalizirana jednako u svim medresa-
ma i svim generacijama. Za ucenike prvog razreda koriste se nazivi fazan i
fazanka. U vrijeme istraZivanja to je vazilo u svim medresama, ali nekim
svrenicima iz starijih generacija nije bila poznata terminologija hijerarhije
generacija (MM42, TRM35). Za ucenike drugog razreda koriste se termini
guster i giisterka (nekad gustérka). To znacenje rijedi guster zabiljezeno je u
Halilovi¢ — Pali¢ — Sehovi¢ (2010), a rije¢ se takoder koristi u vojnom Zargo-
nu. Znacajno je zapaziti da se zbog medresanskog nacina zivota mocijska
tvorba guster — gusterka u medresanskom Zargonu jednostavno namece i
podrazumijeva, a ta se mocija nikad ne dovodi u vezu s vojnim Zzargonom.
Za ulenike treceg razreda koristi se naziv dzomba (prema TZ29, i za mus-
karce i za zene), dzomba (TM42, samo za musgkarce) ili dzombica (TZ21),
vicematurant (obilno potvrdeno: SZ28, SM40, HHF, 8, VZ22...), vica (rjede:
VM23, SZ20 - i muski i zenski), vice (SZ20 — i musgki i Zenski) i vic-maturant
(CZ24, CZ22, CM20). Rije¢ dZomba poznata je i u vojnom Zargonu (usp. Ha-
lilovi¢ — Pali¢ — Sehovi¢ 2010). Ucenici ¢etvrtog razreda su maturanti i
maturdntice, kao i u drugim $kolama, i te rije¢i ni po ¢emu nisu Zargonizmi.
Medutim, navodimo ih i da upotpunimo sistem, ali i da ilustriramo jednu
sintaksicku posebnost. Naime, vise informanata svjedo¢i kako se izmedu
fazana i maturanata uspostavlja posebna veza koja se pamti i nakon zavr-
Setka 8kole i sasvim su obi¢ne fraze moji fazani ‘oni koji su bili fazani kad
sam ja bio / bila maturant”, nas§ maturant ‘onaj koji je bio maturant kad smo
mi bili fazani’ i sl.

4.1.1. T unutar iste generacije uenici razli¢itih odjeljenja dobijaju ra-
zli¢ite nazive. Ucenici odjeljenja A (koja su redovno muska) nazivaju se
deani (CM20a, CZ22, CZ23, CZ24) ili dkavci (TM22, SZ23a, SZ23b).

Ucenici odjeljenja B (koja su nekad muska, nekad mjesovita) nazivaju
se bécani (CZ23, CM20a), békavci (SZ23a, SZ23b, TM22), a uéenice bécanke

(CM20a, CZ22, CZ24), békavke (SZ20) ili béke (SZ20, Z). Za ulenike odjelje-
nja B u Tuzli se koristi i naziv siidre (TM22), negativno markiran, vjerovatno
izveden prema imenu indijske kaste. Naziv se objasnjava ¢injenicom da se u
odjeljenje B rasporeduju ucenici s “donjeg dijela spiska primljenih u medre-
su”, odnosno oni sa slabijim ocjenama u osnovnoj skoli, pa uglavnom i
slabiji u uspjehu u medresi.

Odjeljenja C i D obi¢no su Zenska. Ucenice odjeljenja C zovu se cééanke
(CM20a, CZ22, CZ23, CZ24), cékavice (TM22), cékavke (SZ23a, SZ23b,
S720) i céke (SZ20, Z), a ucenice odjeljenja D — dékavice (TM22), dékavke
(SZ23a, SZ23b, SZ20) i déke (SZ20, Z).

4.1.2. Cesto se za profesora ili profesoricu odredenog predmeta formi-
ra Zargonski izraz koji u korijenu ima naziv predmeta koji predaje.
Profesorica bosanskog je bosancica (MM42, MZ34, SM23, SZ20, VM28,
VZ21, TRZ22), profesorica arapskog - ardbica (VZ21, VM23) ili arébica
(TRZ22, VZ21), profesorica engleskog — englés¢ica (VM28, VZ21, VM23,
VZ22), profesor kaligrafije — kale (MM42), profesorica tjelesnog odgoja —
tjelesnjakusa (VZ21).

4.1.3. Osim nastavnog, zargonskoj obradi podvrgavaju se i nazivi ne-
nastavnog osoblja: pedagog je pédi (VZ21, VZ22, SM30), direktor je dis
(MM42, VM28) ili disa (TM41, TM42), odgajateljica je uzgajatéljica (VZ21)
ili vdspa (< vaspitacica) (MZ22, MZ34, MZ27), portir Zenske medrese u Sa-
rajevu uvijek je hadzija (Z, SZ23c, SZ20, SZ22, SZ24a, S728). Za noénu
odgajateljicu i odgajatelja obi¢ni su supstantivati nocnd i nocni, ali se za njih
takoder koristi Zargonizam séva (SZ23c, TM42, TM41), a za odgajateljicu i
$efica (SZ23c).

4.1.4. Za ulenike drugih $kola ili, pak, za sve koji nisu u¢enici medrese
koriste se nazivi civil i civilka. Potvrde za to imamo iz svih medresa, ali ne i
kod najstarijih informanata. Za same sebe ucenici uglavnom ne koriste Zar-
gonizme. Zabiljezili smo jedino rije¢ uniféormisani (CM20, CM20a). Ulenici
koji pohadaju medresu i stanuju u internatu nazivaju se iinutrasnji, a oni
koji ne stanuju u internatu su vanjski.

4.1.5. U svakoj sobi u internatu postoje istaknuti, stariji ili ozbiljniji
ucenik ili ucenica koji nadziru mlade i upucuju ih u internatski Zivot. Za
njih se obi¢no koriste nazivi sobni i sdbna, ali u razli¢itim medresama i émir
(sobe) (MZ22, MZ34, MZ27, MZ26) i starjesina (VZ21, VZ22, VZ24,
VM28).

4.1.6. U medresama se upotrebljavaju jo§ mnogi nazivi za razli¢ite
osobnosti. U¢enik koji uéi hifz ili koji je ve¢ hafiz naziva se hdfe (TM35,
TM41, VZ24, S220, TZ24a, SM23, VM23), hifa (MM42, MZ34), hafa
(CM30), hafi (CM20), hifke (CZ23). Rije¢ ashab, koja se inace odnosi na pri-
jatelje poslanika Muhammeda, u medresi se nekad koristi za u¢enika veoma
lijepa ponasanja (TM42). Za nadarene ucenike koriste se izrazi déca (SM35),
strille (vjerovatno od struénjak, moze se odnositi i na nastavnika) (TM42),
pored rasirenih Stréber, kliker (CM20) i sl. U¢enik koji je autoritet medu pri-
jateljima éesto je $gjh (VM28, SM40). U mostarskoj sredini koriste se izrazi
héle ‘hodza (blago negativno, naro¢ito ako u¢i Kur’an za novac)’ (MM42) i
éfa (< efendija) ‘odnosi se na ucenike koji su bili na ramazanskoj praksi’
(MM42). Radoznale ulenice koje s prozora ili balkona gledaju mladice koji
dolaze pred Zenski internat (poslom ili u posjetu nekom drugom) oznacava-
ju se kao visibabe (SZ23c, MZ22). Uéenici koji su rodom iz istog mjesta ili
kraja jedni druge nazivaju zéma (SM31, SZ20, SZ28, SZ24a, MZ22, SM40,
SM23, SZ32, SZ23a, SZ23b, TRZ26, MZ26) ili zémo (CM30).

4.2. U medresanskom Zargonu mnogi su vjerski termini dobili drukéi-
je znacenje, a vjerski obredi nova imena.

4.2.1. Tako se, naprimjer, za abdest koristi izraz apdejt (< engl. update)
(CM30) ili nepredvidivo i sasvim originalno azbestna mrézica (!) (CM20,
CM20a), koje s rije¢ju abdest ima sli¢nost po zvucéanju (abdest : dzbest), a
moze se s njom (doduse, nategnuto) dovesti i u znacenjsku vezu, jer i jedno
i drugo sluze kao zastita od vatre (u fizickom i duhovnom smislu). Izraz
dallahume rdsip (CZ24, CM20a), sastavljen od izraza allahumme ‘BoZe moj’,
koji je tipi¢ni, standardni pocetak dova na arapskom, i bosanske rijedi rasip,
koristi se kao poziv grupi da se razide. Tavdfiti znaci ‘obilaziti oko Kabe’, au
zargonu se koristi za kruzenje, kruzno kretanje u bilo kojem kontekstu
(CM20a, TZ21, SZ23c, SM23). Rije¢ sithufi ‘listovi, manje BoZije objave’ u
Zargonu oznacava listove, papire s biljeskama, sveske ili opéenito neuredne
papire (CZ24, CM20a, SZ23c, SM40). Za u¢enje napamet koriste se izrazi
hifziti (SKPV, 47), hifzati (VZ24, CZ23, CM20) i nahifzati (CM20, VM28).
Situacija u kojoj ucenici stoje poredani ukrug i puse istu cigaretu oznaéava
se nazivom zikr (TRZ22). Za ono $to je bez dozvole uzeto iz magacina kaze
se da je uzeto iz Bejtul-mala® (TM41).

> Bejtul-mal (‘kuca imetka’) oznacava fond Islamske zajednice u koji se slijevaju prihodi
od zekata i sadekatul-fitra, a sredstvima raspolaze Islamska zajednica.

4.2.2. Dzébelu-rahmet, u prijevodu ‘Brdo milosti’ ozna¢ava mjesto na
kome su se Adem i Hava, prvi ljudi, sreli nakon progona iz Raja i duge
razdvojenosti. U medresanskom Zargonu, pak, oznacava ‘brdo iznad me-
drese, kamo ucenice idu u $etnju, $to je prilika da se djevojke vide s
prozora’ (TM41) ili ‘nezvani¢ni naziv za groblje u naselju Sumece u Trav-
niku, u kome se nalazi i El¢&i Ibrahim-pagina medresa, popularno kao
lokacija za potajno konzumiranje duhana ili boravak kad se izostane s na-
stave’ (TRM35).

4.2.3. Kao Zargonizmi se koriste i sljede¢i izrazi: dzémo ‘dZemat’ (SZ23),
géle ‘Sejtan’ (MM42), zékat ‘obijanje kuhinje, obi¢no radi krade eurokrema’
(TM42), Serijat ‘Serijatska veza’ (VM28), dzizja ‘prilog za humanitarnu akciju
koji daju svi iz razreda’ (VM21), bidat izvorno znadi ‘novotarija’, ali u kontek-
stu medrese zna¢i novu ljubavnu vezu (VM23), mutd véza (prema
islamskopravnom terminu mut'a brak ‘brak na odredeno vrijeme, privremeni
brak’, koji vise nije dopusten u sunitskom islamu) oznacava kratkotrajnu lju-
bavnu vezu (VM23), a za to se takoder koristi i izraz muta brak (MM42), vélija
(u islamskom pravu oznac¢ava osobu koja se brine za maloumnika) u Zargonu
oznacava bilo kakva zastitnika ili vodi¢a (CM20a).

4.2.4. U jednom intervjuu dobili smo podatak o jedinstvenom pozdra-
vu kojim se ulenici pozdravljaju prilikom rastanka u petak. To je pozdrav
vikenddrecula (VM21), koji je slivenica od rijeéi vikend i bajrambarecula (jed-
na od brojnih puckih varijacija bajramske cestitke Bajram mubarek olsun
‘Neka bude blagoslovljen Bajram’).

4.2.5. U ovu grupu Zargonizama svrstat ¢emo i jednu sintaksicko-pra-
gmaticku zanimljivost. Ako govornik neopozivo odlu¢i da ode iz nekog
drustva, ponovit ¢e tri puta da ide: “Idem, idem, idem” (VM23). Nakon toga
ga oni koji ostaju ne pokusavaju zaustaviti. Takvo ponasanje ima uzor u
proceduri razvoda $erijatskog braka, gdje se triput mora ponoviti da se brak
prekida.

4.3. Znalajan dio leksike zabiljezen u analiziranim romanima te u
upitnicima i intervjuima koji se ti¢e uenja i zivota u internatu pripada ono-
me $to smo odredili kao medresanski diskurs. Tu é¢emo leksiku, radi ustede
prostora, samo nabrojati, bez posebnog komentiranja: izlaz, povecerje, vas-
pitna ili odgojna (prostorija), predati, izjava, korepetitor, korepeticija,
drustvena (prostorija), generalka (¢i$¢enje), fazansko vele, prozivka, stacionar,
no¢ strebera, medresijada, evidencija itd.

4.3.1. Neke rije¢i iz medresanskog diskursa prosle su zargonsku obra-
du. Kao 3to je ve¢ spomenuto, korepeticija je postala korépa (CM20, CZ23,
CZ22) ili koreps (SZ22). Muéno ispitivanje, s mnogo losih ocjena, oznacava
se kao resétanje (VM28), iznenadni dolazak nastavnika ili odgajatelja u
sobu radi kontrole je réva (< revizija) (MM42), kéhnuti zna¢i ‘imati zakljuce-
nu negativnu ocjenu’ (VM28, MM42).

4.3.2. U ovoj grupi zargonizama nalaze se i neki frazemi, naprimjer,
uhvatiti sovu ‘prespavati sabah’, ubila ga sova ‘odgajatel;j ili dezurni profesor
je primijetio da je neko prespavao sabal’, klanjati snogu ‘klanjati nabrzinu,
najkrace moguce’ (VM23).

4.4. Dio zargonizama zapazenih tokom istraZivanja odnosi se na gri-
jeh i prekr3aje u najdirem smislu. Takvi su izrazi: farbanje (HHE, 17,
SZ23a, SZ23b) i sdranje (CM20, SM40) ‘propustanje obaveza: namaza, po-
sta, korepeticije..., préfarbati (HFF, 17), literatiira (SKP, 48, SM40, TM41),
Hikmet (TM41, TM42), Glasnik, Islamska misao (TM42) ‘pornografija’,
prékrsiti Serijat ‘ostvariti fizicki kontakt u vezi’ (CM20, VZ24, CZ23,
CM30, VZ22), ali i ‘biti isklju¢en iz skole’ (VZ22), solarijum ‘kladionica’
(SZ23a, SZ23b), sérgija ‘uzimanje hrane od mladih ili slabijih ucenika’
(TM42). Nekoliko leksema i frazema tice se pusenja: prikiriti ‘zapaliti ci-
garetw’ (TM35), pusacka sékcija (VZ21, VZ22, VM28), dubréluk (VM28,
VM23), biinar (VM28, VM23), biinarska sékcija (VM21), bibliotéka (VZ21a)
‘mjesto za pusenje’.

4.5. Medu zargonizmima koji se ti¢u hrane i pica isti¢u se: konjetina
(SZ28), sutano meso (SZ23a, SZ23b) ‘neukusno kurbansko meso’, salama od
kengura ‘salama prosarana komadi¢ima mesa’ (SZ28), mis ‘¢ufte’ (SZ23,
SZ23a, SZ23b, $7.20), fosili ‘jelo s kurbanskim mesom’ (SZ23a, SZ23b), te-
stera ‘prepeena, Zilava pita koja se “samo testerom moze rezati” (SZ23a,
SZ23b), mulj ‘vrsta jela’ (CZ23), miljackd ‘bosanski lonac’ (VZ24), viskas
‘mucdeno jaje sa salamom ili sudzukom’ (MZ22), crvi ‘loge $pagete’ (VM21),
brlje ‘nekvalitetni sokovi’ (VZ21a, VM23), bonjara ‘jeftin sok’ (“bas velika
koli¢ina za malo novca”) (TM22).

Mnogi svrienici Gazi Husrev-begove medrese spomenuli su jelo koje su
zargonski zvali picvajz, koje su svi razli¢ito opisali, a niko ga nije volio. Pre-
ma ispitanicima, moguce etimologije su ugledanje na rije¢ cuspajz (SZ25) ili
modificiranje engl. rijedi pick wise(ly) ‘mudro biraj’. Ta je rije¢ jedna od upe-

U vezi s hranom je i rije¢ papamobil ‘kolica kojima se dovozila hrana iz
muske u Zensku medresu (u Sarajevu)’ (SZ24).

4.6. Zargonska leksika koja se tie medresanskog odijevanja, zdravlja i
higijene brojna je i raznovrsna. Isti¢u se sljededi izrazi: kabriolet (TM42),
kabriolet (SM40), kabriolet bula (SZ23c, SM31) ‘uéenica koja ne nosi hidzab
sve vrijeme, ve¢ se pokriva samo na nastavi i u sli¢nim prigodama’, pinkusa
‘djevojka koja oficijelno nosi hidzab, ali se ne pokriva potpuno po propisu,
npr. ne pokriva vrat i sl.” (TM42), mozak ‘dodatna marama koja se mota is-
pod vanjske marame da bi se dobila punda’ (Z, TZ24a, VZ24, S7.20, VZ21,
VZ22) - s istim znalenjem koristi se i rije¢ $tika (CZ23, CZ22, CZ24), crvié
“sluzi kao i $uka, ali drukéije izgleda” (CZ22, CZ24), vh (CZ23) i lik (SZ20)
su ‘stilovi namjestanja marame na celu’.

Ucenice su za vrijeme menstruacije oslobodene obavljanja namaza, ¢a-
sova kiraeta (u¢enja Kur’ana) a nekad i sporta. To se evidentira u posebnim
spiskovima. U evidenciji se pi8u razli¢ite oznake poput S (navodno znaci
‘slobodna’) ili N (navodno znaéi ‘ne moze’) (VZ22). Kada se neko hoée o
tome usmeno obavijestiti koriste se konstrukcije U S-u [ésu] sam (SZ28,
SZ23a, SZ23b, SZ20, $232) ili Ja sam S [es] (CZ23, CZ22, CZ24).

4.7. Za neke medresanske obicaje koji se ti¢u finansija koristi se naro-
¢ita leksika koja se moZe smatrati medresanskim Zargonom. Takvi su,
naprimjer, izrazi: porezivanje ‘udruzivanje da se kupi nesto (uvijek sitno i
jeftino — hljeb, novine, majoneza...)’ (TM42) i sérgija ‘sakupljanje novca za
cigarete ili sl. ili za humanitarnu akciju’ (SZ23c, CZ22, VM23) te zanimljiv
tuzlanski obicaj bacanje ‘sedmi¢no okupljanje ucenika iz iste sobe kome
prethodi sakupljanje novca (isti iznos) za koji se kupe grickalice, sok i slatko
— ako neko tredi vidi da je to okupljanje u toku, ne pridruzuje se (ne ometa)’
(TM22).

4.8. Mali broj medresanskih Zargonizama zasnovan je na pojedinim
osobinama arapskog jezika. U nekim slu¢ajevima c¢ak se koristi izvorni
arapski izgovor. Tako se, naprimjer, koristi rije¢ et-tufan ‘potop’, koja se
izvorno odnosi na Nuhov potop, s izvornim arapskim ¢, a u znaéenju ‘ra-
zredna katastrofa, redetanje’ (VM28). U upotrebi je i konstrukcija da
“profesor pita po principu kun fe jekun” ‘znag - ne znag’® (SZ21). Zabiljezen
je oblik fulisa ‘blagajnica’ (SZ23a, SZ23b), izveden prema ar. fuliis ‘novac’.

8 Valjan prijevod je ‘Budi — i ono bude’.

Glagol férnuti ‘pobjeci s ¢asa’ nacinjen je od ar. ferre ‘pobjeéi’ (SZ20 smatra
da ovu rije¢ koristi samo njen razred). Umjesto uobicajene psovke na bo-
sanskom jeziku pojedini uéenici koriste izraze koji podsjeéaju na arapske
jebith (SZ230) ili jeb'ith (MZ34), ¢iji se pocetak glasovno podudara s bosan-
skim korijenom jeb-. Neki, pak, praveéi zamjenu za psovku na bosanskom
jeziku, posezu i za arapskim i engleskim materijalom istovremeno i sluze se
izrazom faktere'u (SZ20), ¢iji se pocetak glasovno podudara s engl. psovkom
fuck. Iako su malobrojne, navedene rije¢i nastale pod utjecajem ucenja arap-
skog jezika i ¢iji se nastanak te$ko moze i pretpostaviti u nekim drugim
drustvenim krugovima osim medu udenicima medrese vazan su dokaz o

postojanju autenti¢nog medresanskog Zargona.

5.

Cilj je ovoga rada bio dokazati da postoji specifian zargon ucenika me-
drese, koji se odlikuje nekim osobinama druk¢ijim od Zargona drugih grupa
govornika bosanskog jezika. Analiza izvora pokazala je da se u govoru uceni-
ka medrese izdvajaju dvije karakteristi¢ne grupe jedinica, koje smo ozna¢ili
kao medresanski diskurs i medresanski zargon (u uzem smislu). Medresanski dis-
kurs oblikuje se pod utjecajem ¢inilaca uvjetovanih profesionalnim razlozima
i obuhvaca rijedi korepeticija, povelerje, izjava, prozivka i sl. Medresanski zar-
gon (u uZem smislu) nastaje kao rezultat kreativnosti ili kao reakcija na
jednoli¢nost skolskog i internatskog Zivota. Medresanski diskurs pokazuje
manje varijacije u razli¢itim medresama. S druge strane, u pravom medre-
sanskom Zargonu (u uZem smislu) u razli¢itim medresama ima vise
raznolikosti, ali i tu postoji mnogo leksike koja je zajednicka za vise medre-
sa. Medresanski Zargon razvija se tokom vremena pa se pokazuje da starije
generacije svr§enika medrese ne poznaju neke jedinice kojima se koriste
mlade generacije.

Zargonizmi koje smo popisali i opisali u ovom radu razvrstani su u te-
matske skupine koje se odnose na (1) osobe (fazan, gister, dzomba, civil,
vdspa...), (2) vjeru, obrede i islamsku terminologiju (zikr, zékat, tavdfiti,
allahume rdsip...), (3) 8kolski i internatski zivot (korépa / koreps, bunker,
réva, kehnuti...), (4) grijeh i prekrsaje (farbanje, literatura, soldrijum, pusacka
sékcija...), (5) hranu i pice (picvajz, fosili, milj, ctvi...), (6) odjecu, higijenu i
zdravlje (S, kabriolet bula, mozak / $ika..) i (7) novac (sérgija, dzizja,
bacanje...). Neki su se Zargonizmi razvili pod utjecajem ucenja arapskog jezi-
ka (fulisa, princip ispitivanja kun fe jekun, férnuti...).

Analiza medresanskih zargonizama zabiljezenih tokom ovog istraZiva-
nja i njihova usporedba s rije¢ima koje su zabiljeZene u opéim rje¢nicima
bosanskog jezika (npr. Halilovi¢ — Pali¢ — Sehovi¢ 2010) pokazuju da su
mnoge od njih poznate i $irem krugu govornika, ne samo ucenicima medre-
se. To je vaZno znati, ali ne mijenja ¢injenicu da su i ti dijeljeni Zargonizmi
dio medresanskog zargona. Medutim, znacajan dio zapazenih Zzargonizama
odrazava zivot u¢enika medrese, pokazuje se kao njihova kreativna reakcija
na uvjete u kojima uce i Zive i nije vjerovatno da ti Zargonizmi mogu biti dio
svakodnevne komunikacije u¢enika koji pohadaju druk¢ije skole. Stoga mo-
zemo zaklju¢iti da je potvrdena pretpostavka da postoji specificni i
samosvojni zargon ufenika medrese. On nije ujednacen u svim medresama
i svim generacijama, ali ima specifi¢nosti na fonetskom, leksi¢kom, frazeo-
loskom i sintaksi¢ckom nivou koje ga izdvajaju od Zargona svih drugih
drustvenih grupa.

SUMMARY

Halid Buli¢

JARGON OF THE MADRASAH STUDENTS IN BOSNIA AND
HERZEGOVINA

The paper describes the jargon of students from six different madrasahs in Bosnia and
Herzegovina. The conclusions are based on data from four types of sources: a list of 35
jargonisms published in Zemzem, the student magazine of the Gazi Husrev-bey
Madrasah in Sarajevo, texts of four novels describing life in the madrasah, 40
interviews with madrasah graduates and 10 open-ended questionnaires which were
filled out by graduates of different madrasahs. Based on the obtained data, a
terminological difference has been established between the madrasah discourse, which
is based on factors concerning the professional side of studying in the madrasah, and
the madrasah jargon, in which creativity is expressed and which arises as a reaction to
the daily (boarding school) life of the madrasah. Recorded examples of the madrasah
jargon are thematically divided into groups related to (1) persons, (2) religion, rituals,
and Islamic terminology, (3) school and boarding school life, (4) sin and infringements,
(5) food and beverages, (6) clothing, hygiene, and health and (7) money. Among the
linguistic units that belong to the mentioned groups, there are several units which are
the result of learning the Arabic language. Many jargonisms used by madrasah
students are also known to speakers from other social groups, but many of them are a
reflection of the madrasah lifestyle and are unlikely to be used by other social groups.
Their presence confirms the existence of a special and distinctive madrasah jargon.

Keywords: jargon; madrasah; Islamic discourse



